ՀԻՄՆԱՎՈՐՈՒՄ

<< ԴՐՈՇՄԱՊԻՏԱԿԻ ԱՐԺԵՔԸ ՍԱՀՄԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

    <<Առևտրի և ծառայությունների մասին Հայաստանի Հանրապետության օրենքում լրացումներ կատարելու մասին>> 2012 թվականի դեկտեմբերի 19-ին ընդունված Հայաստանի Հանրապետության օրենքի (այսուհետ օրենք) համաձայն 2013 թվականի հուլիսի 1-ից դրոշմապիտակներով պարտադիր դրոշմավորման ենթակա են՝ Հայաստանի Հանրապետության տարածքում օտարման ենթակա տարայավորված  ջրերը, գարեջուրը, ըմպելիքները, կոկտեյլները, հյութերը:

Հարկ վճարողներին դրոշմապիտակների 1-ին խմբաքանակի տրամադրումը  2013թ.-ի հունիս ամսին ապահովելու համար ՀՀ ԿԱ ՊԵԿ կողմից 2013 թ.-ի բյուջեի միջոցների <<Ակցիզային դրոշմանիշների ձեռքբերում>> ծախսային ծրագրի գնումների պլանում կատարվել է լրացում՝ դրոշմապիտակների տպագրության աշխատանքների գնման գործընթաց սկսելու համար: Հաշվի առնելով այն հանգամանքը, որ դրոշմապիտակների տպագրման և մատակարարման գործընթացը տևում է 2-3 ամիս, դրոշմապիտակների 1-ին խմբաքանակի ստացումը մինչև 15.06.2013թ.-ը ապահովելու համար որոշվել է կիրառել “Գնումների մասին” ՀՀ օրենքի 14-րդ հոդվածի 7-րդ կետի և 20-րդ հոդվածի 3-րդ մասի 2-րդ կետի հիման վրա` բանակցային ընթացակարգ` գնումների հայտարարությունը նախապես հրապարակելու (ԲԸՀ) միջոցով և 13.03.2013թ.-ին սահմանված կարգով հրապարակվել է գնման ընթացակարգի հայտարարությունը:
ՀՀ ԿԱ-ՊԵԿ-ԲԸՀԱՇՁԲ-13/1 ծածկագրով գնման ընթացակարգի կազմակերպման արդյունքում կնքված պայմանագրի (պատճեն կցվում է) համաձայն 999 999 000 հատ դրոշմապիտակի ընդհանուր խմբաքանակի համար գինը  կազմել է՝ 3 527 996.5 հազ.դրամ (ներառյալ՝ ավելացված արժեքի հարկը), և հաշվի առնելով նաև դրոշմապիտակների պահպանման ծախսերը՝ 19 998 հազ.դրամ, դրոշմապիտակի հազար հատի արժեքը կկազմի 3548 դրամ ինչը արտացոլվել է նախագծի 1-ին կետում՝ քանի որ Օրենքի 9.5 հոդվածի 3-րդ մասի համաձայն դրոշմապիտակների գինը սահմանում է ՀՀ կառավարությունը:

Ստորև ներկայացվում է դրոշմապիտակի գնի ձևավորման կառուցվածքը:

	N
	Անվանումը
	Դրոշմապիտակի գնի ձևավորման ծախսերը մեկ տարվա համար

հազ.դրամ
	2013թ.-ի պետական բյուջեի պահուստաֆոնդից նախատեսվող գումարը (6 ամսվա համար)

հազ.դրամ
	Ձեռքերման ժամկետը

2013թ

	1
	Դրոշմապիտակի տպագրական ծախսեր 
	3 527 996.5
	3 527 996.5
	

	2
	Դրոշմապիտակների պահպանման, այդ թվում 
	19 998.0
	4 080.0
	

	2.1
	Պահեստային տարածքի (200ք.մ.) վարձակալություն (այդ թվում՝ տարածքի էներգետիկական ծախսեր)
	4 320
	
	

	2.2
	Արտագերատեսչական պահպանության ծախսեր
	8 160
	4 080
	Հուլիս-դեկտեմբեր

	2.3
	Ամբարձիչների սպասարկման ծախսեր
	888
	
	

	2.4
	Պահեստապետ՝  1 հաստիք
	2 210
	
	

	2.5
	Օպերատոր՝ 1 հաստիք
	2 210
	
	

	2.6
	Ավտոամբարձիչի վարորդ՝ 1 հաստիք
	2 210
	
	

	ԸՆԴԱՄԵՆԸ
	3 547 994.5
	3 532 076.5
	

	Դրոշմապիտակի հազար հատի արժեքը՝

 3 559 996 500 / 999 999
	3548 դրամ 
	
	


Դրոշմապիտակների պատվիրման համար հիմք է ընդունվել կոմիտեի հարկային և մաքսային ծառայությունների կողմից կատարված ուսումնասիրությունների արդյունքում՝ ներկայացված շուրջ մեկ տարվա համար անհրաժեշտ կանխատեսվող քանակը, ՀՀ-ում արտադրվող դրոշմավորման ենթակա ապրանքների համար՝ 900 000 հազ.հատ,  ՀՀ ներմուծվող դրոշմավորման ենթակա ապրանքների համար՝ 99 999 հազ.հատ: Մեկ տարվա պահանջարկի ժամկետը (նախնական գնահատականով դրոշմապիտակների սպառման համար առկայության ապահովումը՝ մինչև 2014թ.-ի հուլիս ամիսը) որոշվել է հաշվի առնելով այն հանգամանքը, որ մրցութային գործընթացը (բաց ընթացակարգի կիրառման դեպքում), դրոշմապիտակների պատվիրումը և առաջին խմբաքանակի ստացումը կտևի շուրջ 6 ամիս, ինչը 2014թ.-ին սկզբին սկսելու դեպքում՝ կիրականացվի 2014թ.-ի հունիս-հուլիս ամիսներին:

Օրենքի 9.5-րդ հոդվածի  9.3. հոդվածի 2-րդ կետի համաձայն դրոշմապիտակները տրամադրվում են հարկ վճարողներին՝ դրանց ամբողջ արժեքը պետական բյուջե վճարելու դեպքում: Սակայն հաշվի առնելով, որ մինչև մեկ տարվա կտրվածքով կանխատեսվող դրոշմապիտակի անհրաժեշտ քանակի պատվիրումը, ստացումը և դրա դիմաց վճարումը անհրաժեշտ է կատարել 2013թ.-ի հունիս-նոյեմբեր ամիսներին, ուստի նախագծի 3-րդ կետով նախատեսված է պարտադիր դրոշմավորման ենթակա ապրանքների դրոշմապիտակների ձեռքբերման նպատակով՝ 3 527 996.5 հազ.դրամը, և դրոշմապիտակների պահպանման նպատակով՝ 4 080.0 հազ.դրամը հատկացնել Հայաստանի Հանրապետության կառավարությանն առընթեր պետական եկամուտների կոմիտեին, Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին:

Դրոշմապիտակների պահեստավորման համար անհրաժեշտ տարածքի վարձակալության, տեխնիկական հագեցվածության և սարքավորումների սպասարկման ծախսերը կիրականացվեն ՀՀ ԿԱ ՊԵԿ նյութական խրախուսման և համակարգի զարգացման ֆոնդի միջոցների հաշվին:

Դրոշմապիտակների տպագրման աշխատանքների պայմանագրի նախագծով, ինչպես նաև դրոշմապիտակների պահպանման համար նախատեսված ծախսերի վճարման ժամանակացույցը՝

	N
	Դրոշմապիտակների գնման և վճարման ժամկետը
	Քանակը

հազ.հատ
	Հազար հատի  արժեքը

դրամ
	Գումարը

հազ.դրամ
	Դրոշմապիտակների պահպանման ծախսեր

հազ.դրամ
	Ընդամենը գումար հազ.դրամ
	.
Վճարման ժամկետը 2013թ

	1
	Հունիս
	70 000 
	3528
	246 960 
	
	246 960
	1 կիսամյակ

	2
	Հուլիս
	130 000 
	3528
	458 640 
	680
	1 766 040
	9 ամիս

	3
	Օգոստոս
	150 000 
	3528
	529 200 
	680
	
	

	4
	Սեպտեմբեր
	150 000 
	3528
	529 200 
	680
	
	

	5
	Հոկտեմբեր
	220 000 
	3528
	776 160 
	680
	3 532 076.5
	Տարի

	6
	Նոյեմբեր
	279 999 
	3528
	987 836.5
	680
	
	

	7
	Դեկտեմբեր
	
	
	
	680
	
	

	Ընդամենը
	999 999 
	
	3 527 996.5
	4 080
	
	


Արտագերատեսչական պահպանության ծախսերը հաշվարկվել է հիմք ընդունելով ք.Երևան Մ.Խոչենացի 7 հասցեի վարչական շենքերի պահպանության նպատակով ՀՀ ԿԱ ՊԵԿ և ՀՀ ոստիկանության պետական պահպանության գլխավոր վարչության միջև կնքված վարչական ակտով (պատճեն կցվում է) սահմանված ծառայության արժեքը՝ մեկ կետի (24 ժամյա) հաշվարկով՝  680 հազ.դրամ x 12 ամիս=8160 հազ.դրամ:

